
BOLALARNI MAKTABGA 
TAYYORLASHDA PSIXOLOGIK 

YONDASHUV

Seitmuratova Venera Jumamuratovna
Toshkent amaliy fanlar universiteti

“Maktabgacha ta’lim metodikasi” kafedrasi katta oʻqituvchisi

Sanoqulova Gulasal Nurillo qizi
BT23-01 guruh, 3-kurs talabasi

Annotatsiya: Mazkur maqolada bolalarni maktab ta’limiga tayyorlash jarayonida psixologik yondashuvning ahamiyati 
yoritilgan. Unda bolaning yosh va individual xususiyatlarini hisobga olish, emotsional holati, ijtimoiy moslashuvi hamda 
bilish jarayonlarini rivojlantirishga qaratilgan tamoyillar tahlil qilinadi. Psixologik tayyorgarlik bolaning maktab muhitiga 
muvaffaqiyatli moslashuvi va ta’lim jarayonida samarali ishtirok etishi va bu jarayon ularning psixologik, emotsional, aqliy 
va ijtimoiy rivojlanishi katta ahamiyat kasb etilishi haqida aytilgan. Maktabga muvaffaqiyatli moslashgan bola keyingi 
ta’lim jarayonida ham faol, ishonchli va barqaror bo‘ladi. Shu bois maktabga tayyorlashda nafaqat savod o‘rgatish, balki 
bolalarning psixologik tayyorgarligini ham shakllantirish zarur sanaladi.

Kalit so‘zlar: maktabga tayyorgarlik, psixologik yondashuv, emotsional rivojlanish, ijtimoiy moslashuv, individual xususi-
yatlar.
Abstract: This article highlights the importance of a psychological approach in the process of preparing children for 
school education. It analyzes principles aimed at taking into account the child’s age and individual characteristics, emo-
tional state, social adaptation, and the development of cognitive processes. Psychological readiness plays a significant 
role in a child’s successful adaptation to the school environment and effective participation in the educational process, as 
this process greatly influences their psychological, emotional, intellectual, and social development. A child who success-
fully adapts to school will remain active, confident, and stable in subsequent stages of education. Therefore, in preparing 
children for school, it is essential not only to teach basic literacy skills but also to develop their psychological readiness.

Key words: school readiness, psychological approach, emotional development, social adaptation, individual character-
istics.
Аннотация: В данной статье освещается значение психологического подхода в процессе подготовки детей к 
школьному обучению. В ней анализируются принципы, направленные на учет возрастных и индивидуальных осо-
бенностей ребенка, его эмоционального состояния, социальной адаптации, а также развитие познавательных 
процессов. Психологическая готовность имеет большое значение для успешной адаптации ребенка к школьной 
среде и эффективного участия в образовательном процессе, поскольку данный процесс оказывает значительное 
влияние на их психологическое, эмоциональное, интеллектуальное и социальное развитие. Ребенок, успешно 
адаптировавшийся к школе, будет активным, уверенным и устойчивым в дальнейшем образовательном процессе. 
В связи с этим при подготовке к школе необходимо формировать не только навыки грамотности, но и психологи-
ческую готовность детей.

Ключевые слова: подготовка к школе, психологический подход, эмоциональное развитие, социальная адап-
тация, индивидуальные особенности.

KIRISH
Bugungi kunda ta’lim tizimida bolani maktabga tayyorlash masalasi muhim ahamiyat kasb etmoqda. Maktab 

ta’limiga muvaffaqiyatli kirish faqatgina bilim va ko‘nikmalar bilan emas, balki bolaning psixologik tayyorgarligi 
bilan ham chambarchas bog‘liqdir. Psixologik yondashuv bolalarning individual xususiyatlarini inobatga olgan 
holda ularni maktab muhitiga moslashtirishga xizmat qiladi.

Maktabga borish – bolaning hayotidagi eng muhim bosqichlardan biridir. Bu jarayon ularning psixologik, 
emotsional, aqliy va ijtimoiy rivojlanishida katta ahamiyat kasb etadi. Maktabga muvaffaqiyatli moslashgan 

bola keyingi ta’lim jarayonida ham faol, ishonchli va barqaror bo‘ladi. Shu bois maktabga tayyorlashda nafaqat 
savod o‘rgatish, balki bolalarning psixologik tayyorgarligini ham shakllantirish zarur sanaladi. 

Psixologik tayyorgarlik – bolaning yangi sharoitga moslasha olishi, o‘qituvchi va tengdoshlari bilan muno-
sabatni yo‘lga qo‘yishi, o‘quv faoliyatini ongli ravishda boshlashi uchun zarur bo‘lgan emotsional, ijtimoiy 
va kognitiv ko‘nikmalar majmuidir. Bugungi kunda ta’lim tizimining modernizatsiyalashuvi, yangi pedagogik 
texnologiyalarning joriy etilishi, o‘quv dasturlarining yangilanishi bolalarning maktabga psixologik tayyorgarligini 
yanada muhimroq masalaga aylantirmoqda. Maktabga tayyorlikni faqatgina o‘qish va yozish bilan o‘lchash 
yetarli emas. Bola psixologik jihatdan tayyor bo‘lmasa, o‘qishdagi muvaffaqiyatsizliklar, qo‘rquv, tortinchoqlik, 
ishonchsizlik, motivatsiyaning pasayishi kuzatiladi. Shu sabab, ushbu maqolada maktabga tayyorgarlikning 
psixologik omillari, psixologik yondashuvning mazmuni va metodlari keng tahlil qilinadi.

Mavzuga oid adabiyotlar sharhi
Psixologik tayyorgarlik – bu bolaning maktab sharoitida o‘qishga, ijtimoiy munosabatlarga va yangi mas’uli-

yatlarga moslashish qobiliyatidir. Bolaning maktab muhitiga moslashishga tayyorligi, o‘qituvchining ko‘rsatma-
lariga amal qilishi, o‘quv jarayoniga ruhiy va emotsional jihatdan tayyorligi, shuningdek mustaqil fikrlashi va 
vazifani bajarishga bo‘lgan ichki motivatsiyasidir [1:103b.]. 

Psixologik tayyorgarlik quyidagi tarkibiy qismlardan iborat: 

1-rasm: Bolaning maktabga psixologik tayyorgarlik tamoyillari

Bularning barchasi birgalikda bolaning maktabga moslashuvini belgilaydi.
Emotsional tayyorgarlik -birinchi navbatda oila, ota-ona bolaga ishonch berishi, maktabni ijobiy tasvirlash, 

jarayon haqida to‘g‘ri tushuntirish orqali emotsional tayyorgarlikka katta hissa qo‘shishi mumkin. Maktabga 
yangi kelgan bola ko‘plab emotsional holatlarni boshidan kechiradi: hayajon, qo‘rquv, ishonchsizlik, yangi 
sharoitga moslashishdagi qiyinchiliklar va boshqalar. Bunda pedagog bolaga asosiy suyanchigʻ va yordamchi 
boʻlishi kerak. Emotsional tayyorgarlikda bola his-tuyg‘ularni boshqara olish, qo‘rquvni yengish, o‘z fikrini erkin 
ifodalash, yangi odamlar bilan muloqotga kirisha olish, stressga chidamlilik koʻnlikmalari shakllanadi. Agar bola 
emotsional jihatdan tayyor bo‘lmasa, maktabdagi dastlabki haftalarda ko‘proq yig‘lash, tortinchoqlik, darsdan 
bosh tortish holatlari kuzatiladi. Bu holatni tushungan pedagog har bir bolaga individual yondasha olish psi
xologik tamoyillar sirasiga kiradi. 

Kognitiv tayyorgarlik – bolaning aqliy rivojlanish darajasi, fikrlash tezligi, eslab qolish, diqqatni jamlash, 
tahlil qilish qobiliyatlari. Bu jarayonda bolada mashgʻulotlar davomida elementar mantiqiy fikrlash, obyektlarni 
taqqoslay olish, rang, shakl, miqdor tushunchalarini ajratish, sabab-oqibatni tushunish, oddiy muammolarni hal 
qila olish kabi koʻnlikmalar shakllanadi. Maktabga chiqoyotgan bola asosiy tayanch kognitiv ko‘nikmalarga ega 
bo‘lishi kerak. Bunda qisqa matnni eslab qolish, topshiriqlarni ketma-ket bajarish, diqqatni 10–15 daqiqa jamlay 
olish, tushunchalarni umumlashtirish, elementar fikr bildirish. Sababi kognitiv tayyorgarlik yetarli bo‘lsa, bola 
o‘quv jarayonida qiynalib qolmaydi. 

 Ijtimoiy tayyorgarlik – bolaning kattalar va tengdoshlari bilan muloqotga kirishishi, guruhda ishlashi, o‘qi
tuvchini hurmat qilishi, sinfdoshlar bilan hamkorlikda faoliyat olib boradi. Bu asosida bola salomlashish, navbatni 
kutish, janjalsiz muloqot qilish, o‘yin yoki vazifa paytida hamkorlik, o‘zini boshqarish, ijtimoiy qoidalarga rioya 
qilish ko‘nikmalari shakllanib boradi. Maktab bolalar uchun jamiyatga kiradigan ilk katta bosqich ekan bu jara
yonda ijtimoiy moslashuvning muvaffaqiyatli bo‘lishi maktabni yaxshi ko‘rib qolishiga katta ta’sir ko‘rsatadi [2:77b.]. 

Motivatsion tayyorgarlik - bolaning o‘qishga bo‘lgan ichki ishtiyoqi, o‘rganishga qiziqishi. Bunda oila muno-
sabati, o‘qituvchining ijobiy qo‘llab-quvvatlashi, pedagogik o‘yinlar, muvaffaqiyatni rag‘batlantirish tamoyillari 
asosiy oʻrin egallaydi. Motivatsiyasi shakllangan bolada yangi bilim olishni xohish, topshiriqlarni bajarishda 
zavqlanish, qiynalganida sabr qilish koʻnlikmalar shakllanadi.

 Irodaviy tayyorgarlik – bolaning mustaqil ravishda vazifa bajarishi, qiyinchiliklarni yengishi, o‘zini boshqara 
olishi. Maktab uchun eng zarur irodaviy ko‘nikmalarda topshiriqni oxiriga yetkazish, e’tiborni saqlash, sabr-
toqat, tartib-intizomli boʻlishni oʻrganadi. Irodaviy tayyor bo‘lgan bola tez tashvishlanmaydi, dars jarayoniga 
diqqat etibor qaratib oʻtiradi. 

Oila muhitining ta’siri. Bolaning maktabga tayyorlanishida oilaning o‘rni beqiyosdir. Ota-ona bola uchun 
mehrli va sokin muhit yaratishi kerak, oʻzlarini maktab haqidagi qo‘rqinchli gaplardan tiyishi, muntazam suhbatlar 
bilan qo‘llab-quvvatlab turishi, bolani mustaqillikka o‘rgatishi va uning hissiyotini hurmat qilishi lozim  [3:139 b.]. 
Ota-ona tomonidan ijobiy ruhiy atmosfera bo‘lsa, bola maktabga ishonch bilan boradi. Shuning uchun ota-ona 
bolani ragʻbatlandirib turishi kerak. 

Zamonaviy ta’lim metodikalari, masalan, o‘yinli ta’lim va tajribaviy ta’lim psixologik tamoyillarga chuqur 
asoslangan. Ayniqsa, o‘yinga asoslangan ta’lim maktabgacha yoshdagi bolalar uchun samarali yondashuv
dir, chunki u o‘yin-kulgini ta’lim natijalari bilan uyg‘unlashtiradi. U ijodkorlikni rivojlantiradi, tanqidiy fikrlash 
va muammolarni hal qilish, shu bilan birga hissiy va ijtimoiy rivojlanishni qo‘llab-quvvatlaydi. Amaliy faoliyat 
va hayotiy tajribalarni o‘z ichiga olgan tajribaviy ta’lim bolalarga nazariy bilimlarni amaliyot bilan bog‘lashga 
yordam beradi [4:267b.].

TADQIQOT METODOLOGIYASI
Pedagogik psixologik yondashuv va metodlar. Maktabgacha ta’lim tashkiloti va boshlang‘ich sinf o‘qituvchi-

lari quyidagi psixologik metodlardan foydalanishlari lozim: 

1.	 Moslashuv haftaliklari. Dastlabki hafta o‘yinlar, suhbatlar, yengil mashg‘ulotlar asosida tashkil etiladi.

2.	 Psixologik treninglar. “Men maktabdaman”, “O‘zimni tanlayman”, “Mening hissiyotim” kabi treninglar.

3.	 Rasm chizish orqali diagnostika. Bola rasm orqali qo‘rquvini, o‘z kayfiyatini ifodalay oladi.

4.	 Rol o‘ynash o‘yinlari. O‘quvchi-o‘qituvchi roli orqali moslashuv osonlashadi.

5.	 Stress kamaytiruvchi mashqlar. Nafas mashqlari, musiqali dam olish, relaksatsiya.

6.	 Maqtov va rag‘batlantirish. Bu bola o‘ziga bo‘lgan ishonchni kuchaytiradi.

7.	 Individual yondashuv. Har bir bolaning psixologik xususiyatiga ko‘ra metodlar tanlanadi.

Mazkur tadqiqotda bolalarni maktab ta’limiga tayyorlash jarayonida psixologik yondashuv tamoyillarini 
o‘rganish va tahlil qilishga qaratilgan kompleks metodologik yondashuv qo‘llanildi. Tadqiqot metodologiyasi 
nazariy va amaliy usullar uyg‘unligiga asoslangan bo‘lib, bolaning psixologik, emotsional, aqliy hamda ijtimoiy 
rivojlanish xususiyatlarini aniqlashni maqsad qilgan.

Tadqiqot jarayonida nazariy tahlil metodi orqali pedagogika va psixologiya sohasidagi ilmiy adabiyotlar, 
ilmiy maqolalar, dissertatsiyalar hamda normativ-huquqiy hujjatlar o‘rganildi va umumlashtirildi. Ushbu tahlil 
bolalarni maktabga tayyorlashda psixologik yondashuvning ilmiy asoslarini aniqlash imkonini berdi.

Shuningdek, kuzatish metodi yordamida maktabgacha yoshdagi bolalarning o‘yin, muloqot va ta’lim faoli-
yatidagi xulq-atvori, emotsional holati va ijtimoiy moslashuvi o‘rganildi. Kuzatish natijalari bolaning maktab 
muhitiga tayyorgarlik darajasini aniqlashda muhim ahamiyat kasb etdi.

Tadqiqotda suhbat va so‘rovnoma metodlaridan ham foydalanilib, maktabgacha ta’lim tashkilotlari tarbi-
yachilari, pedagog-psixologlar hamda ota-onalarning bolalarning psixologik tayyorgarligi haqidagi qarashlari 
va tajribalari tahlil qilindi. Bu usullar orqali bolalarni maktabga tayyorlashda mavjud muammolar va samarali 
yondashuvlar aniqlandi.

Bundan tashqari, psixologik diagnostika metodlari orqali bolalarning bilish jarayonlari (diqqat, xotira, 
tafakkur), emotsional barqarorligi va ijtimoiy ko‘nikmalari baholandi. Olingan natijalar tahlil qilinib, umumiy xulo-
salar chiqarildi. Tadqiqot natijalarini qayta ishlashda taqqoslash, tizimlashtirish va umumlashtirish metodlari
dan foydalanildi. Ushbu metodologik yondashuvlar bolalarni maktabga tayyorlashda psixologik tamoyillarning 
ahamiyatini ilmiy asosda yoritishga xizmat qildi.

Olingan natijalar shuni tasdiqlaydiki, bolalarni maktabga tayyorlashda faqat akademik bilimlarga e’tibor 
qaratish yetarli emas. Psixologik yondashuv bolaning shaxs sifatida rivojlanishini ta’minlaydi. Tadqiqot natijalari 
avvalgi ilmiy ishlanmalar bilan solishtirilganda, emotsional va ijtimoiy tayyorgarlikning muhim ahamiyatga ega 
ekanligini yana bir bor tasdiqlaydi. Shu bilan birga, ota-ona va pedagoglar o‘rtasidagi hamkorlik psixologik 
tayyorgarlik samaradorligini oshiruvchi muhim omil sifatida namoyon bo‘ladi. Tadqiqotlar shuni ko‘rsatadiki, 
maktabga moslashishning ilk 3–6 haftasi bolalarda psixologik barqarorlikning shakllanishi, o‘quv faoliyatining 
yo‘lga qo‘yilishi va ijtimoiy jarayonlarga uyg‘unlashishi uchun hal qiluvchi davr sanaladi.

TAHLIL VA NATIJALAR
Tadqiqot jarayonida bolalarni maktab ta’limiga tayyorlashda psixologik yondashuv tamoyillarining ahami-

yati nazariy va amaliy jihatdan tahlil qilindi. Olib borilgan kuzatishlar, suhbatlar, so‘rovnomalar hamda psixo
logik diagnostika natijalari asosida bolalarning maktabga psixologik tayyorgarlik darajasi va unga ta’sir etuvchi 
omillar aniqlandi.

Tahlil natijalari shuni ko‘rsatdiki, maktabgacha yoshdagi bolalarda psixologik tayyorgarlik bir necha muhim 
tarkibiy qismlardan iborat bo‘lib, ularga emotsional barqarorlik, ijtimoiy moslashuv, bilish jarayonlarining rivoj
langanligi hamda o‘quv motivatsiyasi kiradi. Kuzatishlar davomida emotsional jihatdan barqaror bo‘lgan bolalar 
yangi muhitga tezroq moslashishi, tengdoshlari va o‘qituvchilar bilan samarali muloqot o‘rnatishi aniqlanildi.

Psixologik diagnostika natijalari diqqat, xotira va tafakkur kabi bilish jarayonlari yetarli darajada rivojlangan 
bolalarda o‘quv faoliyatiga qiziqish yuqori ekanligini ko‘rsatdi. Aksincha, bilish jarayonlari sust rivojlangan 
bolalarda maktab vazifalarini bajarishda qiyinchiliklar kuzatilgani aniqlandi. Bu holat bolalarni maktabga tayyor-
lash jarayonida psixologik mashg‘ulotlar va rivojlantiruvchi o‘yinlarning ahamiyatini tasdiqlaydi.

Suhbat va so‘rovnoma natijalariga ko‘ra, ota-onalar va tarbiyachilarning aksariyati maktabga tayyorgarlik 
jarayonida savod o‘rgatishga ko‘proq e’tibor qaratib, psixologik tayyorgarlik masalasini yetarli darajada hisobga 
olmayotgani ma’lum bo‘ldi. Shu bilan birga, pedagog-psixologlar tomonidan olib borilgan maqsadli mashg‘ulotlar 
bolalarning o‘ziga bo‘lgan ishonchini oshirishi va maktab muhitiga moslashuvini yengillashtirishi kuzatildi.

Tadqiqot natijalari shuni ko‘rsatdiki, psixologik yondashuv tamoyillari asosida tashkil etilgan tayyorlov 
jarayoni bolalarda mustaqillik, mas’uliyat va ijobiy o‘quv motivatsiyasini shakllantirishga xizmat qiladi. Bunday 
bolalar maktab faoliyatida faolroq ishtirok etib, o‘quv topshiriqlarini bajarishda barqarorlik namoyon etadi.

Umuman olganda, olingan natijalar bolalarni maktabga tayyorlashda psixologik yondashuvni ta’lim jara
yonining ajralmas qismi sifatida qarash zarurligini ko‘rsatdi. Psixologik tayyorgarlikka yetarli e’tibor qaratilgan 
taqdirda, bolalarning maktabga moslashuvi samarali kechadi va ularning keyingi ta’lim bosqichlarida muvaffaqi-
yatga erishish imkoniyatlari ortadi.

Bolalarni maktabga tayyorlashda psixologik yondashuv tamoyillariga asoslangan tizimli faoliyat ularning 
maktab ta’limiga muvaffaqiyatli moslashuvini ta’minlaydi. Individual, emotsional va ijtimoiy jihatlarni hisobga 
olgan holda tashkil etilgan tayyorgarlik jarayoni bolalarning kelgusidagi o‘quv faoliyati samaradorligini oshiradi. 
Mazkur bosqichga bola qanchalik puxta, ayniqsa psixologik jihatdan tayyor bo‘lsa, uning keyingi ta’lim jarayoni-
dagi muvaffaqiyatlari shunchalik barqaror bo‘ladi. Shu nuqtai nazardan qaraganda, bolalarni maktabga psixo
logik tayyorlash faqat maktabgacha ta’lim tashkilotlari yoki faqat oilaning vazifasi bo‘lib qolmay, balki peda-
gog-psixolog, tarbiyachi va ota-onalarning hamkorlikdagi faoliyatini talab etadi. Bu jarayon kompleks, tizimli, 
ilmiy asoslangan bo‘lishi lozim. Psixologik yondashuv samarali qo‘llanilganda bola o‘zini maktabda erkin tutadi, 
qo‘rquv va hayajonlar kamayadi, irodaviy barqarorlik kuchayadi, bilim olishga bo‘lgan ichki ehtiyoj ortadi va eng 
muhimi – bola maktabni sevib qoladi. 

XULOSA VA TAKLIFLAR
Yuqoridagilardan kelib chiqib aytish mumkinki, maktabga psixologik tayyorgarlikni shakllantirish – kelajak 

avlodning barkamol, mustaqil fikrlovchi, emotsional jihatdan barqaror, ijtimoiy faol va muvaffaqiyatli bo‘lib 
voyaga yetishida hal qiluvchi ahamiyatga ega jarayondir. Shu bois, har bir pedagog va har bir ota-ona maktabga 
tayyorlov jarayoniga mas’uliyat bilan yondashishi, bolaning psixologik holatini doimiy ravishda kuzatib borishi, 
kerak bo‘lganda qo‘llab-quvvatlashi va to‘g‘ri psixologik yordam berishi zarur.

Bola maktabga tayyor holatda kelganida nafaqat ta’lim jarayoni yengillashadi, balki uning shaxs sifatida 
shakllanishi ham sog‘lom, uyg‘un va izchil kechadi. Demak, psixologik tayyorgarlik – bolalar ta’limidagi eng 
asosiy poydevor bo‘lib, bu jarayonga jiddiy e’tibor qaratish kelajak avlodning muvaffaqiyati va jamiyat taraqqi-
yoti uchun muhim ahamiyat kasb etadi.

2.	 Fayzullayev Sh. N. Bolalarni maktabga tayyorlash metodikasi. – Samarqand, 2022. – 77 b.

b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

